
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ ԿՆՔՎԱԾ «ՀԱՆՐԱՅԻՆ ՀԱՏՎԱԾԻ ՀԱՇՎԱՊԱՀԱԿԱՆ ՀԱՇՎԱՌՄԱՆ ՍՏԱՆԴԱՐՏՆԵՐԻ 2-ՐԴ ՌԱԶՄԱՎԱՐՈՒԹՅԱՆ ԻՐԱԿԱՆԱՑՄԱՆ ՀԱՄԱՐ» IDF TF 096227 ԴՐԱՄԱՇՆՈՐՀԱՅԻՆ ԾՐԱԳՐԻ ՀԱՄԱԿԱՐԳՄԱՆ ԼԻԱԶՈՐՈՒԹՅՈՒՆՆԵՐԸ ՎԵՐԱՊԱՀԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 1999 թվականի դեկտեմբերի 22-ի N 765 որոշմամբ հաստատված «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման» կանոնակարգի 8-րդ կետը.

Հայաստանի Հանրապետության կառավարությունը որոշում է.

1. Հայաստանի Հանրապետության և Վերակառուցման և զարգացման միջազգային բանկի միջև 2010 թվականի հունիսի 11-ին ստորագրված և Հայաստանի Հանրապետության Նախագահի 2010 թվականի հունիսի 23-ի թիվ ՆՀ-141-Ն հրամանագրով հաստատված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF TF 096227 դրամաշնորհային ծրագրի համակարգման լիազորությունները վերապահել ՀՀ ֆինանսների նախարարության կոլեգիային:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


 ՎԱՐՉԱՊԵՏ

ՀԻՄՆԱՎՈՐՈՒՄ
«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման  վերաբերյալ
1. Անհրաժեշտությունը
ՀՀ կառավարության 28.10.10թ. թիվ 42 արձանագրային որոշմամբ հավանության է արժանացել պետական ֆինանսների կառավարման համակարգի բարեփոխումների առա​ջին փուլի իրականացման միջոցառումների ծրագրը, համաձայն որի 2011-2014թթ. ընթացքում կապահովվի հաշվապահական ստանդարտների և ինտեգրացված հաշվային պլանի ներդրումը, որն իր մեջ ներառում է Հաշվապահական համակարգի ինստիտուցիոնալ կարողությունների ամրապնդում և նոր մեթոդաբանության լայն փորձարկում:
Ինչպես նաև հանրային հատվածի հաշվապահական հաշվառման բարեփոխումների շրջանակներում 2008-2009թթ.-ին Համաշխարհային բանկի աջակցությամբ մշակված փաստաթղթերը ՀՀ հանրային հատվածի կազմակերպություններում լայնամասշտաբ փորձարկելու (գործնական ներդրման) նպատակով ՀԲ-ն տրամադրել է «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհը: 

Դրամաշնորհի համաձայնագրի 2.02 կետով նախատեսված է, որ դրամաշնորհային ծրագիրը պետք է իրականացվի ՀՀ ֆինանսների նախարարության համապատասխան ստորաբաժանման և ՀՀ ֆինանսների նախարարության Արտասահմանյան ֆինանսական ծրագրերի կառավարման կենտրոնի միջոցով:

ՀՀ կառավարության 22.12.1999թ. <<Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին>> N-765 որոշման 1-ին կետի ա/ ենթակետով հաստատված <<Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման>> կանոնակարգի 8-րդ  կետով նախատեսվում է, որ ծրագրերը համակարգում են ծրագրերի կառավարման խորհուրդները, եթե ՀՀ կառավարության որոշմամբ այլ բան նախատեսված չէ:
ՀՀ վարչապետի 11.11.2010թ. թիվ հ/հ 02/23.2/14075-10 հանձնարարականով հանձնարարվել է նշված ծրագրի համակարգման լիազորությունները վերապահել ՀՀ ֆինանսերի նախարարության կոլեգիային:

Ելնելով վերոգրյալից մշակվել է «Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագիծ:
2. Ընթացիկ իրավիճակը և խնդիրները 

ՀՀ պետական հիմնարկներում հաշվապահական հաշվառումը գործնականում իրականացվում է ՍՍՀՄ ֆինանսների մինիստրության 1987 թվականի մարտի 10-ի N 61 հրամանով հաստատված <ՍՍՀՄ պետական բյուջեով պահվող հիմնարկներում ու կազմակերպություններում հաշվապահական հաշվառման վերաբերյալ> հրահանգին համապատասխան, որը համահունչ չէ ժամանակակից հանրային հատվածի հաշվապահական հաշվառման միջազգային ստանդարտների(ՀՀՀՀՄՍ)  պահանջներին:
Ներկայումս որոշ աշխատանքներ են տարվում հանրային հատվածում միջազգային ստանդարտներին համապատասխանող հաշվեգրման հիմուքներով հաշվապահական հաշվառման համակարգ ներդնելու ուղղությամբ: Հաշվեգրման հիմունքներով հաշվապահական հաշվառման ներդրումը լուրջ փոփոխություն է հաշվապահական հաշվառման գործող համակարգում: Ընկալման և կիրառման տեսանկյունից որոշ ՀՀՀՀՄՍ-ներ տեխնիկապես չափազանց բարդ են և պահանջում են հաշվապահական հաշվառման տեխնիկական խնդիրների լավ իմացություն: Դրանց կիրառումը պահանջում է ոչ միայն հաշվապահական հաշվառման տեխնիկական գիտելիքներ, այլև զգալի ներդրումներ հաշվապահական հաշվառման տեղեկատվական համակարգերի արդիականացման և անհրաժեշտ բոլոր տվյալների (հատկապես` ակտիվների և պարտավորությունների մասին) նախապատրաստման ուղղությամբ:
Հարկ է նշել, որ հանրային հատվածի հաշվապահական հաշվառման բարեփոխումների շրջանակներում 2008-2009թթ.-ին Համաշխարհային բանկի աջակցությամբ մշակվել են հետևյալ հիմնարար փաստաթղթերը.
· “Հանրային հատվածի կազմակերպությունների հաշվապահական հաշվառման մասին” ՀՀ օրենքի նախագիծը,
· ՀՀ հանրային հատվածի հաշվապահական հաշվառման թվով 26 ստանդարտների (ՀՀՀՀՍ) նախագծերը` միջազգային ստանդարտների (IPSAS) հայերեն թարգմանությունը,
· ՀՀ հանրային հատվածի կազմակերպությունների ֆինանսատնտեսական գործունեության հաշվապահական հաշվառման հաշվային պլանի նախագիծը,
·  ՀՀ հանրային հատվածի կազմակերպությունների հաշվապահական հաշվառման ուղեցույցի նախագիծը,
· ՀՀ հանրային հատվածի կազմակերպությունների համար հաշվապահական հաշվառման մոդելային քաղաքականության նախագիծը,
· բարեփոխումների իրականացման ռազմավարության նախագիծը,
· ՀՀ հանրային հատվածի կազմակերպություններում գործող հաշվային պլանից նոր հաշվային պլանին անցման ցուցումները,
Միաժամանակ ստնադարտների միանգամից ընդունումը չի խրարխուսվում, քանզի դրանց կիրառումը անիրատեսական է և կարող է լուրջ խնդիրներ առաջացնել: Ստանդարտները բացառապես ընդհանուր սկզբունքներ են, և պետությանն անհրաժեշտ է, դրանց հիման վրա  նաև մշակել հաշվապահական հաշվառման կիրառելի նորմեր, որոնք հաշիվներ պատրաստողներին կպարզաբանեն ստանդարտների ճիշտ կիրառման կարգը:

3. Տվյալ բնագավառում իրականացվող քաղաքականությունը

Նախագծի ընդունմամբ նախկին ՍՍՀՄ ֆինանսների մինիստրության 1987 թվականի մարտի 10-ի N 61 հրամանով հաստատված <ՍՍՀՄ պետական բյուջեով պահվող հիմնարկներում ու կազմակերպություններում հաշվապահական հաշվառման վերաբերյալ> հրահանգով գործող հաշվապահական համակարգից աստիճանաբար անցում կկատարվի ժամանակակից հանրային հատվածի հաշվապահական հաշվառման միջազգային ստանդարտների(ՀՀՀՀՄՍ)  պահանջներին համապատասխան գործող հաշվապահական համակարգին:

4. Կարգավորման նպատակը և բնույթը

1. Հանրային հատվածի հաշվապահական հաշվառման ստանդարտների,   ձեռնարկի և մյուս փաստաթղթերի   լայնամասշտաբ  փորձարկում  (գործնական ներդրում).  


Այս միջոցառման նպատակն է օժանդակել հանրային հատվածի հաշվապահական հաշվառման նոր մեթոդաբանության` ստանդարտների, հաշվապահության քաղաքականության և ձեռնարկների (ներառյալ նոր հաշվային պլանը) լայնածավալ փորձարկմանը (ընտրված մարմիններում դրանց գործնական ներդրմանը)` նախքան ողջ հանրային հատվածում նոր համակարգի ամբողջական ներդրումը:


2. Հանրային հատվածի հաշվապահան հաշվառման համակարգի համար    տեղեկատվական   կառավարման   միասնական համակարգի (ՏԿՄՀ) մշակում և ներդրում.
 
Այս միջոցառման նպատակն է աջակցել հանրային հատվածի հաշվապահական   հաշվառման տեղեկատվական կառավարման միասնական համակարգի (ՏԿՄՀ) մշակմանն ու ներդրմանը, որը հանդիսանալու է մշակված ստանդարտների ու մեթոդաբանության կիրառումն ապահովող գործիք: Վերլուծության և հետագա գործողությունների տեսանկյունից` ՏԿՄՀ–ը հնարավորություն կընձեռնի նաև կոնսոլիդացնել հանրային   հատվածի    հաշվապահական   հաշվառման աշխատանքները մեկ շտեմարանում: 

5. Նախագծի մշակման գործընթացում ներգրավված ինստիտուտները  և անձինք

Նախագիծը մշակվել է ՀՀ ֆինանսների նախարարության կողմից:

6. Ակնկալվող արդյունքը 


1. Հանրային հատվածի հաշվապահական հաշվառման ստանդարտների,   ձեռնարկի և մյուս փաստաթղթերի  լրամշակում և հաստատման ներկայացում:
2. Հանրային հատվածի հաշվապահան հաշվառման համակարգի համար տեղեկատվական   կառավարման   միասնական համակարգի  մշակում և ներդրում:
ՀՀ Ֆինանսների նախարարություն

ՏԵՂԵԿԱՆՔ

«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների էական ավելացման կամ նվազեցման մասին
«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների էական ավելացում կամ նվազեցում չի նախատեսվում:
ՀՀ Ֆինանսների նախարարություն

ՏԵՂԵԿԱՆՔ
«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՀՀ Ֆինանսների նախարարություն

ԱՄՓՈՓԱԹԵՐԹ

«Հայաստանի Հանրապետության և Վերակառուցման և զարգացման միջազգային բանկի միջև կնքված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագծի ընդունման կապակցությամբ շահագրգիռ մարմինների առաջարկությունների և դիտողությունների վերաբերյալ

Շահագրգիռ մարմինների բացակայությամբ պայմանավորված, վերոհիշյալ Հայաստանի Հանրապետության կառավարության որոշման նախագիծը որևէ մարմնի հետ չի քնարկվել:

ՀՀ Ֆինանսների նախարարություն
ՑԱՆԿ

այն իրավական ակտերի, որոնց հիման վրա կամ որոնցից օգտվելով մշակվել է «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF  TF 096227 դրամաշնորհային ծրագրի համակարգման լիազորությունները վերապահելու մասին»  Հայաստանի Հանրապետության կառավարության որոշման նախագիծը

· <Իրավական ակտերի մասին> ՀՀ օրենք,
· ՀՀ կառավարության 22.12.1999թ. <<Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին>> N-765 որոշում,

· Հայաստանի Հանրապետության Նախագահի 2010 թվականի հունիսի 23-ի թիվ ՆՀ-141-Ն հրամանագրով հաստատված «Հանրային հատվածի հաշվապահական հաշվառման ստանդարտների 2-րդ ռազմավարության իրականացման համար» IDF TF 096227 դրամաշնորհային ծրագիր:

ՀՀ Ֆինանսների նախարարություն

